
 «ՏՐԻՈ» ԾԱՌԱՅՈՒԹՅՈՒՆՆԵՐԻ ՓԱԹԵԹԻՆ 1 ՏԱՐԻ ՊԱՐՏԱԴԻՐ 

ԲԱԺԱՆՈՐԴԱԳՐՈՒԹՅԱՄԲ ՄԻԱՆԱԼՈՒ ԴԵՊՔՈՒՄ «PUZZLE» ՓԱԹԵԹԻ 

ԱԿՏԻՎԱՑՄԱՆ ՊԱՅՄԱՆՆԵՐ 

 

1. Բոլոր նրանց, ովքեր 25.06.2018թ.-ից մինչև 30.09.2018թ.-ը ներառյալ ընկած ժամանակահատվածում 

կբաժանորդագրվեն «Տրիո» ծառայությունների փաթեթին 1 տարի բաժանորդագրության պայմանով, 

տրամադրել «Puzzle» փաթեթի ակտիվացման հնարավորություն` պարտադիր բաժանորդագրության 

պայմանով Ծառայությունների ակտիվացման պահից սկսած 1 տարի ժամկետով: Այլ կերպ ասած՝ բոլոր 

նրանց, ովքեր սույն կետում սահմանված ժամանակահատվածում կբաժանորդագրվեն «Տրիո» 

ծառայությունների փաթեթին 1 տարի բաժանորդագրության պայմանով և կպարտավորվեն 1 տարի շարունակ 

գործող ամսավճարից բացի վճարել 500 ՀՀ դրամ (ներառյալ ԱԱՀ) ամսական հավելավճար, ի լրումն 1 տարի 

բաժանորդագրության պայմանով տրամադրվող առավելությունների, տրամադրել1՝   

i.  Օպերատորի կողմից տրամադրվող հեռուստաալիքների ցանկից Բաժանորդի ընտրությամբ 15 

հեռուստաալիք ձեռք բերելու հնարավորություն՝2։ 

ii. «Անսահմանափակ սերիալներ» սերիալների փաթեթը3  

                                                           
 1Սույն կետով սահմանված 365 օրացուցային օրվա ավարտից հետո Բաժանորդը դադարում է վճարել 500 ՀՀ դրամ ամսական 

հավելավճարը և ստանալ կետ 1-ում նշված առավելությունները՝ բացառությամբ արդեն իսկ ակտիվացված 

«Անսահմանափակ սերիալներ» սերիալների փաթեթի և «100 դիտում» ֆիլմերի փաթեթի, որոնց շրջանակում սերիալների և 

ֆիլմերի դիտման վերջնաժամկետը սահմանվում է տվյալ սերիալների փաթեթի և/կամ ֆիլմերի փաթեթի պայմաններով: 
2Սույն առաջարկի շրջանակում Օպերատորի կողմից տրամադրվող հեռուստաալիքների ցանկից (այն հեռուստաալիքների, 

որոնք հասանելի են ընտրովի սկզբունքով) Բաժանորդի կողմից ակտիվացված առաջին 15 հեռուստաալիքները (ներառյալ 

գործող Բաժանորդի կողմից մինչև սույն պայմաններով միանալն արդեն իսկ ակտիվացված ալիքները, որոնց քանակը չի 

գերազանցում 15-ը) ներառվում են փաթեթի կազմում (տրամադրվում են առանց վճարի գանձման)՝ հիմնական 

Ծառայությունների ակտիվացման պահից սկսած 1 տարվա (365 օր) ընթացքում: Սա նշանակում է, որ սույն պայմաններով 

և հերթականությամբ առաջին 15 ակտիվացված բոլոր հեռուստաալիքների համար առանց վճարի գանձման 

ժամանակահատվածի վերջնաժամկետը լրանում է միևնույն օրը՝ անկախ նրանից, թե տվյալ հեռուստաալիքը երբ է 

ակտիվացվել: Առանց վճարի գանձման հնարավորությամբ ակտիվացված հեռուստաալիքների թիվը կարող է լինել 15-ից 

քիչ (օր․՝ Բաժանորդը չի ակտիվացրել սույն պայմաններով սահմանված քանակը), բայց չի կարող լինել ավելի, քան 15 հատ։ 

Եթե Բաժանորդի մոտ սույն առաջարկի պայմաններով արդեն իսկ ակտիվացված են ավելի քան 15 հավելյալ հեռուստաալիք, 

ապա սկսած 16-րդ հավելյալ ակտիվացված հեռուստաալիքից (այսուհետ՝ Վճարովի հեռուստաալիք), յուրաքանչյուր 

առանձին ակտիվացված հեռուստաալիքի համար սահմանված ամսավճարը գումարվում է տվյալ սակագնային փաթեթի 

ամսավճարին։ Եթե Բաժանորդն ապաակտիվացնում է առանց վճարի գանձման հնարավորությամբ իր 15 հավելյալ 

հեռուստաալիքներից մեկը կամ մի քանիսը և այդ պահին ունենում է Վճարովի հեռուստաալիք/հեռուստաալիքներ, ապա 

ավտոմատ կերպով սույն կետով սահմանված ապաակտիվացված առանց վճարի գանձման 

հեռուստաալիքի/հեռուստաալիքների դիտման հնարավորությունը փոխանցվում է այն Վճարովի 

հեռուստաալիքին/հեռուստաալիքներին, որը/որոնք տվյալ պահին ակտիվ Վճարովի հեռուստաալիքների ցանկում 

հերթականության սկզբունքով ակտիվացվել է/ակտիվացվել են առաջինը՝ավելի շուտ։ Սույն առաջարկի շրջանակում 

հիմնական Ծառայությունների ակտիվացման պահից սկսած 1 տարի (365 օր) հետո առանց վճարի գանձման տրամադրված 

(թվով՝ մինչև 15) հեռուստաալիքները կշարունակեն մնալ ակտիվ և դրանց մատուցման դիմաց ավտոմատ կերպով կսկսի 

հաշվարկվել սահմանված ամսավճարը։ Եթե որևէ հեռուստաալիք Օպերատորի մեկ այլ առաջարկի շրջանակում 

տրամադրվում է առանց վճարի գանձման, ապա այն չի ներառվում սույն առաջարկի շրջանակում տրամադրվող առանց 

վճարի գանձման ալիքների ցանկում, եթե նույնիսկ այն ձեռքբերման հերթականության սկզբունքով ներառվում է առաջին 15 

հեռուստաալիքների ցանկում: Եթե Բաժանորդն ակտիվացնում է որևէ հավելյալ փաթեթ, որի մեջ ներառվում է սույն 

պայմաններով սահմանված կարգով առանց վճարի գանձման ակտիվացված հեռուստաալիքներից մեկը (մի քանիսը), ապա 

տվյալ ալիք(ներ)ը դուրս է(են) գալիս սույն պայմաններով սահմանված առանց վճարի գանձման տրամադրվող 

հեռուստաալիքների ցանկից: 

3Սույն առաջարկի շրջանակում Բաժանորդը հնարավորություն է ստանում իր սակագնային փաթեթով սահմանված 

Ծառայությունների ակտիվացման պահից սկսած 30 օրվա ընթացքում (ներառյալ Ծառայության հնարավոր կասեցման 

ժամանակահատվածը) 1 անգամ ակտիվացնել «Անսահմանափակ սերիալներ» սերիալների փաթեթը: Սույն կետում նշված 

ժամանակահատվածից հետո «Անսահմանափակ սերիալներ» սերիալների փաթեթն ակտիվացնելու դեպքում Բաժանորդը 

վճարում է «Անսահմանափակ սերիալներ» սերիալների փաթեթի համար սահմանված վճարը: Եթե Բաժանորդը 



iii. «100 դիտում» ֆիլմերի փաթեթը4  

2. Եթե Բաժանորդը կետ 1-ում սահմանված կարգով միանում է «Տրիո» Ծառայությունների փաթեթին և 

Ծառայությունների ակտիվացման պահից սկսած 1 տարվա ընթացքում պայմաններով սահմանված կարգով 

ժամանակավորապես կասեցնում է Ծառայությունների մատուցումը կամ Ծառայությունների մատուցումը 

կասեցվում է վճարումների ուշացման պատճառով, ապա տվյալ սակագնային փաթեթի շրջանակներում կետ 

1-ում նշված կարգով «Անսահմանափակ սերիալներ» սերիալների փաթեթի, «100 դիտում» ֆիլմերի փաթեթի, 

ինչպես նաև 15 հեռուստաալիք առանց վճարի գանձման հնարավորությունների՝ 500 ՀՀ դրամ (ներառյալ ԱԱՀ) 

ամսավճարով տրամադրման ժամկետը չի երկարաձգվում Ծառայությունների մատուցման կասեցված 

ժամանակահատվածի տևողությամբ: 

3. Եթե Բաժանորդը կետ 1-ով սահմանված ժամանակահատվածում և կարգով միանում է «Տրիո» 

ծառայությունների փաթեթին և միևնույն պահին չի ակտիվացնում կետ 1-ում սահմանված «Puzzle» փաթեթը, 

ապա հետագայում նա չի կարող ակտիվացնել «Puzzle» փաթեթը, եթե դա չի իրականացվում կետ 1-ով 

սահմանված ժամանակահատվածում գործող տարեկան պայմանագիրը վերակնքելով: 

4. Եթե Բաժանորդը բաժանորդագրվել է վերոնշյալ պայմաններով և, չդադարեցնելով տարեկան 

բաժանորդագրությունը, կատարում է սակագնային փաթեթի փոփոխություն՝ անցնելով «Տրիո» 

Ծառայությունների փաթեթի մեկ այլ սակագնային փաթեթի, ապա  

 շարունակում է օգտվել «Անսահմանափակ սերիալներ» սերիալների փաթեթն ու «100 դիտում» ֆիլմերի 

փաթեթն առանց հավելյալ վճարի ակտիվացնելու հնարավորությունից և առանց վճարի գանձման իր 

ընտրությամբ Օպերատորի կողմից տրամադրվող հեռուստաալիքների ցանկից 15 հավելյալ հեռուստաալիք 

ձեռք բերելու հնարավորությունից՝ վճարելով 500 դրամ ամսական հավելավճարը մինչև դրանց 

ակտիվացման համար ի սկզբանե սահմանված վերջնաժամկետի ավարտը (ներառյալ հնարավոր 

ժամանակավոր կասեցման ժամանակահատվածը)՝ անկախ նոր սակագնային փաթեթի ամսավճարի 

չափից: 

 շարունակում է օգտվել արդեն իսկ ակտիվացված «Անսահմանափակ սերիալներ» սերիալների փաթեթից ու 

«100 դիտում» ֆիլմերի փաթեթից և Օպերատորի կողմից տրամադրվող ու իր կողմից ընտրված առանց 

վճարի գանձման հեռուստաալիքների ցանկից՝ վճարելով 500 դրամ (ներառյալ ԱԱՀ) ամսական 

հավելավճարը մինչև դրանցից օգտվելու համար ի սկզբանե սահմանված վերջնաժամկետի ավարտը՝ 

անկախ նոր սակագնային փաթեթի ամսավճարի չափից: 

5. Եթե Բաժանորդը միացել է սույն առաջարկին ու կատարում է սակագնային փաթեթի փոփոխություն՝ անցնելով 

մեկ այլ Ծառայության/Ծառայությունների փաթեթի, որի շրջանակում տրամադրվում է Սմարթ 

հեռուստատեսության Ծառայություն, ապա  

 դադարում է վճարել կետ 1-ով սահմանված հավելյալ 500 դրամ ամսավճարն ու օգտվել Օպերատորի 

կողմից առանց հավելյալ վճարի գանձման  տրամադրվող ու իր ընտրությամբ ակտիվացված մինչև 15 

հեռուստաալիքների ցանկից, սակայն շարունակում է օգտվել  սույն պայմաններով տրամադրված ու 

արդեն իսկ ակտիվացված «Անսահմանափակ սերիալներ» սերիալների փաթեթից, «100 դիտում» ֆիլմերի 

փաթեթում ներառված դիտումներից՝ անկախ նոր սակագնային փաթեթի ամսավճարի չափից: 

6. Գործող Բաժանորդն իրավունք ունի միանալ Ծառայություններին սույն պայմաններով սահմանված կարգով 

(«Puzzle» փաթեթի ակտիվացմամբ)` միանալով «Տրիո» ծառայությունների փաթեթի որևէ սակագնային 

փաթեթի: Բաժանորդն իրավունք ունի նոր սակագնային փաթեթի շրջանակում օգտվել սահմանված 

                                                           
ակտիվացնում է «Անսահմանափակ սերիալներ» սերիալների փաթեթը ՕԹիԹի հաշվի ներքո, ապա հնարավորություն չի 

ունենում՝ օգտագործելու դրա մեջ ներառված դիտումներն ԱյՓի ԹիՎի հաշվի ներքո: Եթե Բաժանորդը ակտիվացնում է 

«Անսահմանափակ սերիալներ» սերիալների փաթեթն ԱյՓի ԹիՎի հաշվի ներքո, ապա հնարավորություն չի ունենում՝ 

օգտագործելու դրա մեջ ներառված դիտումներն ՕԹիԹի հաշվի ներքո: 
4Սույն առաջարկի շրջանակում Բաժանորդը հնարավորություն է ստանում իր սակագնային փաթեթով սահմանված 

ծառայությունների ակտիվացման պահից սկսած 30 օրվա ընթացքում (ներառյալ ծառայության հնարավոր կասեցման 

ժամանակահատվածը) 1 անգամ ակտիվացնել «100 դիտում» ֆիլմերի փաթեթն առանց վճարի գանձման: Սույն կետում 

նշված ժամանակահատվածից հետո «100 դիտում» ֆիլմերի փաթեթն ակտիվացնելու դեպքում Բաժանորդը վճարում է «100 

դիտում» ֆիլմերի փաթեթի համար սահմանված վճարը: Եթե Բաժանորդը ակտիվացնում է ֆիլմերի փաթեթներից որևէ մեկն 

ՕԹիԹի հաշվի ներքո, ապա հնարավորություն չի ունենում՝ դիտելու տվյալ ֆիլմերի փաթեթն ԱյՓի ԹիՎի հաշվի ներքո: Եթե 

Բաժանորդը ակտիվացնում է ֆիլմերի փաթեթներից որևէ մեկն ԱյՓի ԹիՎի հաշվի ներքո, ապա հնարավորություն չի 

ունենում՝ դիտելու տվյալ ֆիլմերի փաթեթն ՕԹիԹի հաշվի ներքո:   



պայմաններից` բացառապես բաժանորդագրվելով նոր սակագնային փաթեթին տարեկան 

բաժանորդագրության պայմանով կամ վերակնքելով գործող տարեկան բաժանորդագրությամբ 

պայմանագիրը՝ համաձայն սույն առաջարկով սահմանված պայմանների: 


